
XXIV,

Berichte und Eindriicke aus den Erlebnissen der Mordnacht

— deren Folgen auch fiir die andern evangelischen Lander,

-— demnéchstiges Erscheinen deren Geschichtsschreibung., —

Empfehlung eines jungen Deutschen zu wohlwollender Auf-
nahme,.

Fr. Hotmann an Wilh. v. Hessen.

Genf. 1572. Oct. 6.
Illustriss® princeps, clementiss® domine.

Spero celsitudinem vestram accepisse litteras a Corn-
bergio adolescente lectissimo atq. ex iis de Gallicis nostris
carnificinis et lanienis intellexisse. — Dolet mihi quod hie
tum non fuerim cum ipse adesset, nam paucis diebus huc
emersi, postquam hine discesserat. — Adolescens est summ:
spei et indolis amantissima et quem spero patrie suz summa=
dignitati atq. ornamento futurum. — Confido etiam illum
diligenter de miserrimo et calamitosissimo Gallie statu serip-
sisse. — Quinquaginta hominum millia cireca octo dierum
sﬁatio interfecta sunt: perfidia an ecrudelitate majore dici
vix potest. — Neque quicquam mirabilius est quam Amiral-
lium perfidiam istam non praevidisse, cum assiduo per duos
fere menses ab incolis Rupelle et Charitii (La Rochelle et
la Charité) moneretur, urbes illas obsideri et insidias utrim-
que structas: neque quicquam propius esse quam ut illa a
Strossii cohortibus, hoc a Ducis de Nevers turbis oc-
cuparetur. — Denique non modo in illis urbibus sed passim
tota Gallia innumeri viri clamitabant, Amirallium nihil videre,
preestigiis aulicis fascinatum et in summum discrimen ISe-
clesias nostras per ipsius imprudentiam adductas esse. —
Itaque fatendum est, certissimam hanc Dei voluntatem fuisse
et fatum . . . vitari non potuit. — Nimirum hzc sunt exordia
telaque Tridentine et foederis Papistici qued sanctam Ligam
appellant, cujus consimiles effectus metuo ne propediem in

Anglia et vestra Germania videamus: nisi Deus prasidio sit
et vos illustrissimi ac potentissimi principes sapientiam ves-
tram in tantis periculis pracavendis adhibeatis. — Confido,
C. Vm memoria tenere, decem abhinc annis, una cum Illustre
et fortissimo Heroe parente vestro de primis Guisianis con-
siliis verba facerem, swmpe illum mihi respondisse, sibi non
esse dubium, quin illa consilia ad principes Germanos pertine
rent. — Quanto jam majus periculum videmus tot millibus
hominum interfeetis, tot viris fortibus et ducibus rei bellicze
peritissimis insidiose trucidatis! — Praterea imminente foe-
dere papistico et tanta foederatorum potentia tantis copiis
ad nostram perniciem comparatis! — Tanta autem fuit carni-
ficum nostrorum crudelitas, ut eam multo maxima pars nobi-
litatis et plebejorum detestetur. — Quid dicam de Parlamentis
quorum adversus Ecclesias nostras odium atq. acerbitas in-
credibilis fuit? — At Tholosani, Gratianopolitani, Diccio-
nenses, Rhotomagenses manus ab iis cedibus abstinuerunt,
neque nostrorum quenquam attigerunt; cum dicerent, sibi
neque divino neque humano jure licere animadvertere in eos
qui nihil nisi permissu ipsorum . . . ex suis Senatusconsultis
commiserant. — Nam Parlamenta Edictum pacificatorium pro
vetere instituto auctoratum comprobarant. — Itaque aper-
tissime Parlamenta illa facinus istud horrendum condemna-
runt. — KEo accedit miseratio omnium prope Gallicaram
familiarum nobilium: nam omnes clamitant, Jura familiarum
et agnationum mirandum in modum conturbata fuisse, tan-
tamque in bona et hereditates confusionem inductam esse ut
vel ob hanmc unam caussam certissimum sit, cedes et dis-
cordias diuturnas fore. — Neque prztermittenda est in-
credilis et inaudita Lugdunensium lanionum inhumanitas, qui
cum ad trium millium Christianorum quasi victimarum macta-
tionem adhibiti fuissent, e corporibus occisorum, si qui pin-
gujorum erant, adipem detrahebant, quam Pharmacopolis
venditabant pretio in singulas libras quindecim denariorum

constituto. — Sunt alia horrenda dictu et scriptu indigna
de pudendis qua in ora matronarum projiciebantur, quorum
solem ipsum, ut opinor, puduit. — Lutetia quidem innumeris
locis cunge videbantur una cum infantibus pueris per fenestras
dejectee. — Denique constat inter omnes, horrendas istas
carnificinas etiam monachis et sacrificulis execrabiles visas
fuisse. — Sed, ut spero, propediem historia conscribetur, ex
qua C. V. intelliget, Galliam, que sola monstris olim caruisse
dicebatur,” nunc unam omnium maxime monstris refertam
esse. — Interea Deum oro, ut Illustrissam Celsitudinem vestram
benevolentia sua complectatur. — Vale Illustriss®. Princeps.

Genevae 6. Oct. 1572.

Illustriss#® C. V. obsequentissimus cliens
H.

